Nafarroako Parlamentuko Mahaiak, 2013ko urriaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan Carlos Longás García jaunak aurkeztutako galdera, Gazteluko plazan aurkitutako aztarna arkeologikoei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko urriaren 14an

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru parlamentari Juan Carlos Longás Garcíak, Legebiltzarreko Erregelamenduaren babesean, honako galdera hau egin dio Nafarroako Gobernuko Kultura, Turismo eta Erakundeekiko Harremanetarako Departamentuari, idatziz erantzun diezaion:

Magbara islamikoan egindako 190 lurperatzeez gain, Iruñeko Gazteluko Plazan aurkitutako aztarna arkeologikoetatik heldu direnak, bestelako aztarna arkeologikorik igorri al zen Alacanteko Unibertsitatera?

Ba al dago hitzarmenik, agindurik edo mandaturik, Alacanteko Unibertsitatera igorritako aztarna horien analisiari dagokionez?

Alacanteko Unibertsitateak nahiz beste edozein erakunde publiko edo pribatuk egin al du inolako ikerketarik aztarna horien datazioari edo bestelako edozein alderdiri buruz?

Ba al dago inolako konpromiso ekonomikorik? Baiezkoan, zein da konpromiso hori? Bete da ala ez da bete?

Iruñean, 2013ko urriaren 7an

Foru parlamentaria: Juan Carlos Longás García

